
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ և 23-րդ հոդվածի 3-րդ մասերին համապատասխան և «Հայաստանի Հանրապետության վետերանների միավորում» ու Հայաստանի «Ունիսոն» հասարակական կազմակերպություններին ֆինանսական օժանդակություն ցուցաբերելու նպատակով` Հայաստանի Հանրապետության կառավարությունը որոշում է.
1. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ կատարել փոփոխություններ և լրացումներ` համաձայն NN 1, 2 և 3 հավելվածների:

2. «Հայաստանի Հանրապետության վետերանների միավորում» հասարակական կազմակերպությունում հաշվառված Հայրենական Մեծ պատերազմի 50 վետերանների հանգստի կազմակերպման ու առողջության վերականգնման նպատակով` Հայաստանի Հանրապետության աշխատանքի և սոցիալական հարցերի նախարարությանը, Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2017 թվականի ինն ամսում հատկացնել 6,000.0  հազար դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով): 
3. «Ունիսոն» հասարակական կազմակերպության կողմից զբաղվածության աջակցման կենտրոնում միջին ամսական հաշմանդամություն ունեցող 60 անձանց ծառայությունների մատուցման նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2017 թվականի ինն ամսում հատկացնել 2,444.5 հազար դրամ, տարեկան` 4,888.9 հազար դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով): 
4. Հայաստանի Հանրապետության աշխատանքի և սոցիալական հարցերի նախարարին` 
1) սույն որոշման 2-րդ կետով հատկացված ֆինանսական միջոցները նվիրատվության պայմանագրով հատկացնել «Հայաստանի Հանրապետության վետերանների միավորում» հասարակական կազմակերպությանը.
2) սույն որոշման 3-րդ կետով հատկացված ֆինանսական միջոցները նվիրատվության պայմանագրով հատկացնել Հայաստանի «Ունիսոն» հասարակական կազմակերպությանը:
5. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԻՄՆԱՎՈՐՈՒՄ

«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի

 
1. Իրավական ակտի անհրաժեշտությունը (նպատակը)   
Որոշման նախագծի ընդունման անհրաժեշտությունը բխում է զբաղվածության աջակցման կենտրոնում հաշմանդամություն ունեցող անձանց ծառայությունների մատուցման կազմակերպման և Հայրենական Մեծ պատերազմի վետերանների սոցիալական աջակցության բարելավման ուղղությամբ տարվող Հայաստանի Հանրապետության կառավարության որդեգրած քաղաքականությունից:

2. Կարգավորման հարաբերությունների ներկա վիճակը և առկա խնդիրները

2017 թվականի հուլիսի 1-ից նախատեսվում է «Ունիսոն» հասարակական կազմակերպության զբաղվածության աջակցման կենտրոնի միջոցով միջին ամսական հաշմանդամություն ունեցող 60 անձանց ծառայությունների մատուցման նպատակով փոխհատուցել 11 հաստիքային միավորիների նվազագույն աշխատավարձերը: 
Հարկ է նշել, որ նշված ծրագիրը որպես նոր նախաձեռնություն ներկայացվել է նաև ՀՀ աշխատանքի և սոցիալական հարցերի նախարարության 2018-2020 թվականների ՄԺԾԾ հայտով:
Կենտրոնի գործունեության նպատակն է  հաշմանդամություն ունեցող անձանց զբաղվածության  խթանումը՝ նրանց աշխատանքային ներուժի բացահայտման, աշխատանքի տեղավորման, համապատասխան խորհրդատվությունների տրամադրման, մասնագիտական հմտությունների ձևավորման միջոցով:
Կենտրոնը ծառայություններ է տրամադրում Երևանում, ինչպես նաև Կոտայքի, Արագածոտնի, Արմավիրի և Արարատի մարզերում բնակվող շահառուներին:

Կենտրոնի կողմից մատուցվում են հետևյալ ծառայությունները. 

· ուղղորդում միջին մասնագիտական և բարձրագույն կրթության հաստատություններ` հաշվի առնելով անձի հաշմանդամության հետ կապված հակացուցումները և տվյալ կրթական հաստատությունների մատչելիությունը,

· աշխատանքի որոնման հմտությունների բարձրացում դասընթացների և խորհրդատվություն տրամադրելու միջոցով, որոնք ուղղված են գործատու-հաշմանդամություն ունեցող անձ փոխհարաբերությունների նորովի ընկալմանը, նրանց մոտ հոգեբանական-սոցիալական կարծրատիպային գործոնների վերացմանը և այլն,

· անկախ կյանքի հմտությունների ձևավորում և զարգացում,

· զբաղվածության ապահովմանն ուղղված ծրագրերի (այդ թվում նաև պետական) մասին մատչելի ձևաչափերով և հասցեկան տեղեկատվության տարածում հաշմանդամություն ունեցող անձանց և գործատուների շրջանում, շահառուների ուղղորդում աշխատանքի տոնավաճառներին և այլ միջոցառումներին,

· աշխատատեղի հարմարեցման վերաբերյալ խորհրդատվություն գործատուներին և շահառուներին,

· հաշմանդամություն ունեցող անձանց հետ  շփման էթիկայի կանոնների, վարվելակերպի,  տերմինաբանության, հիմնախնդիրների վերաբերյալ խորհրդատվություն` աշխատանքի տեղավորված շահառուներին և նրանց գործատուներին, 

· հոգեբանական ծառայություններ, այդ թվում նաև հաշմանդամություն ունեցող անձանց և նրանց  ընտանիքների անդամներին (աշխատանքային կոնֆլիկտների հաղթահարման հմտությունների բարձրացում, ինքնագնահատականի բարձրացում հաշմանդամություն ունեցող անձանց և նրանց ընտանիքների անդամների միջև շփման արդյունավետության բարձրացում),

· իրավաբանական ծառայությունների տրամադրում (աշխատանքային իրավունքի հետ կապված խնդիրների վերաբերյալ իրավախորհրդատվություն),

· ստեղծագործական և աշխատանքային ներուժի զարգացում կերպարվեստի ստուդիայի ծառայությունների միջոցով,

· համակարգչային հմտությունների զարգացում (այդ թվում` կույր և վատ տեսնող շահառուների համար՝ JAWS, «Արև», NVDA և այլ մասնագիտացված ծրագրերի միջոցով),

· jobs.disability.am կայքի պահպանում, թարմացում և սպասարկում,

· հեռախոսային «Թեժ գիծ» ծառայություն՝ զբաղվածությանն ուղղված ծրագրերի իրականացման ընթացքում առաջացած խնդիրների  (զբաղվածության կենտրոններում գրանցման, անհատական վերականգնողական ծրագրերի կազմման և այլն), ինչպես նաև դրանց հաղթահարման ուղիների վերաբերյալ,

· աշխատանքի տեղավորում։
Կենտրոնը ծառայություններ է տրամադրում Երևանում, ինչպես նաև Կոտայքի, Արագածոտնի, Արմավիրի և Արարատի մարզերում բնակվող շահառուներին:

Կենտրոնում շահառուների հետ աշխատում են հետևյալ մասնագետները.

1. Զբաղվածության մասնագետ և աշխատանքի որոնման հմտությունների դասընթացավար

2. Աշխատատեղի և աշխատանքի հարմարեցման փորձագետ

3. Սոց. աշխատող

4. Հոգեբան

5. Իրավաբան

6. Կերպարվեստի և դիզայնի ուսուցիչ

7. Համակարգչային մասնագետ

8. Կույր շահառուների դասընթացավար

9. Ասիստենտ և ժեստերի լեզվի մասնագետ։
Կենտրոնը համագործակցելու է սոցիալական ծառայություններ տրամադրող պետական և ոչ պետական մարմինների հետ: Կենտրոնի կողմից տրամադրվող բոլոր ծառայությունները տրամադրվելու են անվճար հիմունքներով:

2017 թվականի հունվարի 1-ի դրությամբ Հայաստանում բնակվում է Հայրենական Մեծ պատերազմի  շուրջ 600 վետերան: Նրանց համար շատ կարևոր է զգալ պետության աջակցությունը և գնահատված լինելը: Անցած տարիներին Հայաստանի Հանրապետության կառվարության կողմից հատկացված ուղեգրերով իրենց հանգիստն անցկացնելուց և առողջարանային բուժում ստանալուց հետո նրանք իրենց գոհունակությունն  էին հայտնել: «Հայաստանի Հանրապետության վետերանների միավորում» հասարակական կազմակերպությունը դիմել է Հայաստանի Հանրապետության աշխատանքի և սոցիալական հարցերի նախարարություն,  այս տարի ևս Հայրենական Մեծ պատերազմի  50 վետերանների առողջարանային ուղեգրեր տրամադրելու  խնդրանքով:
Որոշման նախագծի ընդունման անհրաժեշտությունը բխում է հաշմանդամություն ունեցող անձանց զբաղվածության  խթանման, ինչպես նաև Հայրենական Մեծ պատերազմի վետերանների սոցիալական պաշտպանության բարելավման նպատակով նրանց առողջարանային բուժման ուղեգրեր տրամադրելու գործընթացի կազմակերպման անհրաժեշտությամբ:

Հաշվի առնելով հաշմանդամություն ունեցող անձանց աշխատանքի տեղավորման խնդրի կարգավորման անհրաժեշտությունը, հաշմանդամների ինտեգրումը հասարակությանը, ինչպես նաև Հայրենական Մեծ պատերազմի մասնակիցների վաստակը, նրանց առողջական վիճակը, Հայրենական Մեծ պատերազմի 50 վետերանի կտրամադրվի առողջարանային բուժման ուղեգիր, ինչը հնարավորություն կտա կազմակերպելու նրանց հանգիստն ու առողջության վերականգնումը:

3. Առկա խնդրի առաջարկվող լուծումը
Որոշման նախագծով առաջարկվում է Հայաստանի Հանրապետության աշխատանքի և սոցիալական հարցերի նախարարության /այսուհետ նախարարություն/ միջոցով հատկացնել՝ 6,000.0 հազար դրամ՝ «Հայաստանի Հանրապետության վետերանների միավորում» հասարակական կազմակերպությանը` Հայրենական Մեծ պատերազմի 50 վետերանների  հանգստի կազմակերպման ու առողջության վերականգման նպատակով/50մասնակից * 12 օր * 10.0 հազար դրամ/ և 4,889.0 հազար դրամ՝ «Ունիսոն» հասարակական կազմակերպությանը՝ միջին ամսական 60 շահառուի սպասարկման նպատակով /11 աշխատող* 74,075 դրամ*6 ամիս/: Ընդամենը 10,889.0 (6,000.0 հազար դրամ + 4,889.0 հազար դրամ) հազար դրամ:
Մյուս կողմից տնտեսումներ են առաջացել Հայաստանի Հանրապետության 2017 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով, մասնավորապես` ընտանիքի կենսամակարդակի բարձրացմանն ուղղված նպաստների գծով հունվար - մայիս ամիսներին նախատեսվել է 16,062,660.9 հազար դրամ, փաստացի ֆինանսավորումը կազմել է 15,570,543.0 հազար դրամ, տնտեսվել է 492,117.9 հազար դրամ: 

Վերոգրյալով պայմանավորված, առաջարկում ենք` Հայաստանի Հանրապետության 2017 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով առաջացած տնտեսումներից 10,759.9 հազար դրամ և 10 բաժնի, 09 խմբի, 02 
դասի, «19. Ընտանիքի կենսամակարդակի բարձրացմանն ուղղված  նպաստների վճարման հետ կապված ծառայություններ» ծրագրի գծով առաջացած 129,1 հազար դրամն ուղղել Հայաստանի Հանրապետության կառավարության պահուստային ֆոնդ ծրագրին և այնտեղից «Հայաստանի Հանրապետության վետերանների միավորում» հասարակական կազմակերպությանը և «Ունիսոն» հասարակական կազմակերպությանը տրամադրելու նպատակով, հատկացնել նախարարությանը: 
4. Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման, հաշմանդամների և տարեցների հիմնահարցերի վարչությունների համապատասխան մասնագետները:

5. Ակնկալվող արդյունքը
Հայրենական մեծ պատերազմի մասնակից 50 վետերանի կտրամադրվի հանգստյան տան ուղեգիր, ինչը հնարավորություն կտա կազմակերպելու նրանց հանգիստն ու առողջության վերականգնումը և կլուծվի հաշմանդամություն ունեցող միջին ամսական 60 անձանց ծառայությունների մատուցման հարցը, որը լրացուցիչ հնարավորություն է տալիս նրանց  ինտեգրել հասարակությանը:

Տ Ե Ղ Ե Կ Ա Ն Ք

«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք

«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

ՏԵՂԵԿԱՆՔ - ԱՄՓՈՓԱԹԵՐԹ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին» ՀՀ Կառավարության որոշման նախագծի վերաբերյալ ՀՀ ֆինանսների  և ՀՀ արդարադատության նախարարների առարկությունների ու առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2017թ. օգոստոսի 7-ի 01.1/9-1/14317-17)
	Քննության առնելով Ձեր ս.թ. օգոստոսի 2-ի N ԱԱ/ԱԿ-2-5/8034-17 գրությամբ ներկայացված «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» ՀՀ կառավարության որոշման նախագիծը (այսուհետ` Նախագիծ)` առաջարկում ենք Նախագծի`

- 3-րդ կետում նշված «4,889.0» թիվը փոխարինել «4,888.9» թվով, 
- NN 1 և 2 հավելվածներում նշված «(8344.4)», «(100.1)», «(10889.0)», «(10759.9)», «(129.1)» և «10889.0» թվերը փոխարինել համապատասխանաբար «(8343.2)», «(101.3)», (10888.9)», «(10758.3)», «(130.7)» և «10888.9» թվերով, 
- N 2 հավելվածում նշված «1160 ԾՏ03» ծրագրի դասիչը փոխարինել «1160 ԱԾ11»-ով, N 2 հավելվածի N 1 աղյուսակում նշված «Ընտանիքի կենսամակարդակի բարձրացմանն ուղղված նպաստների ծրագրի իրականացման ապահովում» միջոցառման «Նկարագրություն» մասում նշված «նպաստների ծառայությունների» բառերը փոխարինել «նպաստների վճարման ծառայությունների» բառերով, իսկ «(22)» թվերը` «(29)» թվերով, 

- N 3 հավելվածում նշված «(129.1)» թիվը փոխարինել «(130.7)» թվով:
	Ընդունվել է,
խմբագրվել է:
Ընդունվել է,

խմբագրվել է:
Ընդունվել է,

խմբագրվել է:
Ընդունվել է,

խմբագրվել է:

	
	 ՀՀ արդարադատության նախարար                    (2017թ. հուլիսի  12-ի 01/14/12049-17) 
	Ի պատասխան Ձեր 2017 թվականի հունիսի 28-ի 
ԱԱ/ԱրՄ-2-3/6785-17 գրության՝ կից ներկայացվում է «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, «Հայաստանի Հանրապետության վետերանների միավորում» և «Ունիսոն» հասարակական կազմակերպություններին ֆինանսական օժանդակություն ցուցաբերելու մասին» ՀՀ կառավարության որոշման նախագիծը համապատասխանում է ՀՀ օրենսդրությանը:

